
ສາທາລະນະລັດ ປະຊາທປິະໄຕ ປະຊາຊນົລາວ 

ສັນຕພິາບ ເອກະລາດ ປະຊາທປິະໄຕ ເອກະພາບ ວດັທະນະຖາວອນ 

 

ລັດຖະບານ            ເລກທີ  217   / ລບ 

    ນະຄອນຫຼວງວຽງຈັນ, ວັນທີ  09.07.2016 

 

ດ າລັດ 

ວາ່ດວ້ຍວຈິດິສນິ 

 

- ອີງຕາມກົດໝາຍ ວ່າດ້ວຍລັດຖະບານແຫ່ງ ສປປລາວ ສະບັບເລກທີ

69 /ສພຊ, ລົງວັນທີ 15 ທັນວາ 2015; 

- ອີງຕາມກົດໝາຍ ວ່າດ້ວຍຫັດຖະກ າ ສະບັບເລກທີ 02 /ສພຊ, ລົງວັນ

ທີ 25 ກ ລະກົດ 2008; 

- ອີງຕາມກົດໝາຍ ວ່າດ້ວຍມ ຣະດົກແຫ່ງຊາດ ສະບັບປັບປຸງ ເລກທີ 

44 /ສພຊ, ລົງວັນທີ 24 ທັນວາ 2013; 

- ອີງຕາມໜັງສືສະເໜີຂອງລັດຖະມົນຕີ ກະຊວງຖະແຫຼງຂ່າວ,

ວັດທະນະທ າ ແລະ ທ່ອງທ່ຽວ ສະບັບເລກທີ 505 /ຖວທ, ລົງວັນທີ31 

ພຶດສະພາ 2016. 

ລັດຖະບານອອກດ າລດັ: 

ໝວດທີ 1 

ບດົບນັຍດັທົ່ວໄປ 

ມຳດຕຳ 1. ຈດຸປະສງົ 

ດ າລັດສະບັບນີ້ ກ ານົດຫຼັກການ, ລະບຽບການ ແລະ ມາດຕະການ

ກ່ຽວກັບການຄຸ້ມຄອງ ແລະ ການຕິດຕາມກວດກາການເຄື່ອນໄຫວວຽກ

ງານວິຈິດສິນເພື ່ອເຮັດໃຫ້ວຽກງານດັ ່ງກ່າວດ າເນີນໄປຢ່າງຖືກຕ້ອງ, 

ສອດຄ່ອງກັບນະໂຍບາຍ, ກົດໝາຍ, ຮັບປະກັນສິດ ແລະ ພັນທະຂອງ

ບຸກຄົນ,ນິຕິບຸກຄົນ ແລະ ການຈັດຕັ້ງໃນການດ າເນີນວຽກງານວິຈິດສິນ, 

ສ້າງຜົນງານໃຫ້ມີລັກສະນະຊາດ, ກ້າວໜ້າ ແລະ ມະຫາຊົນແນໃສ່ສົ່ງເສີມ

ຫົວຄິດປະດິດສ້າງຂອງປະຊາຊົນໃນການພ້ືນຟູ, ອະນຸລັກ, ພັດທະນາ ແລະ

ຊົມໃຊ້ຜົນງານດ້ານວິຈິດສິນ, ຮັກສາເອກະລັກ, ມູນເຊື້ອທາງດ້ານ

ວັດທະນະທ າຂອງຊາດໃຫ້ຍືນຍົງຕະຫຼອດໄປ ແລະ ສາມາດເຊື່ອມໂຍງກັບ

ພາກພ້ືນ ແລະ ສາກົນ. 

ມຳດຕຳ 2. ວຈິດິສນິ 

ວິຈິດສິນ ແມ່ນສິ່ງທີ່ມະນຸດສ້າງຂຶ້ນຈາກຄຸນຄ່າອັນລວມຍອດຂອງ

ອາລົມຈິດບວກກັບສີມືອັນປານີດເພື່ອຄວາມງົດງາມ, ຄວາມເພິ່ງພ ໃຈ ຊຶ່ງ

ມີຄຸນຄ່າທາງດ້ານຈິດໃຈໂດຍບ ່ສ້ິນສຸດ, ປະກອບດ້ວຍ ຈິດຕະກ າ, ປະຕິມາ

ກ າ, ສະຖາປັດຕະຍະກ າສິນ, ພາບພິມ ແລະ ຫັດຖະກ າສິນ. 

ມຳດຕຳ 3. ກຳນອະທິບຳຍຄ  ຳສບັ 

ຄ າສັບທີ່ໃຊ້ໃນດ າລັດສະບັບນ້ີມີຄວາມໝາຍດ່ັງນ້ີ: 

1. ສິລະປິນສາຂາວິຈິດສິນ ໝາຍເຖິງ ຜູ້ສ້າງສັນຜົນງານດ້ານວິຈິດສິນ

ເປັນຕົ້ນ ນັກແຕ້ມ, ນັກຄວັດ, ນັກປັ້ນ, ນັກຫຼ ່, ນັກຖ່າຍຮູບສິນ ແລະ ນັກ

ອອກແບບສິນ;  

2. ຫ ພິພິທະພັນສິນ ໝາຍເຖິງ ສະຖານທີ່ວາງສະແດງ, ສະສົມ, ອະນຸລັກ 

ແລະ ປົກປັກຮັກສາຜະລິດຕະພັນວິຈິດສິນ ເພື່ອການຄົ້ນຄວ້າ, ສຶກສາ

ອົບຮົມ, ທັດສະນະສຶກສາ ແລະ ການທ່ອງທ່ຽວຂອງຄົນພາຍໃນ ແລະ

ຕ່າງປະເທດ; 

3. ຫ້ອງວາງສະແດງ ໝາຍເຖິງ ສະຖານທີ່ວາງສະແດງຜົນງານດ້ານວິຈິດ

ສິນ ເພ່ືອໂຄສະນາເຜີຍແຜ່ ແລະ ຈ າໜ່າຍ; 

4. ງານວາງສະແດງຜົນງານວິຈິດສິນ ໝາຍເຖິງ ການນ າຜົນງານດ້ານ

ວິຈິດສິນມາວາງສະແດງ ເພ່ືອໂຄສະນາເຜີຍແຜ່  ແລະ ຈ າໜ່າຍ; 

5. ອະນຸສາວະລີ ໝາຍເຖິງ ຜົນງານປະຕິມະກ າ ເພື່ອຈາລຶກເຖິງຜູ້ທີ່ມີ

ຄຸນງາມຄວາມດີຕ ່ປະເທດຊາດ ເປັນຕົ້ນ ຮູບປັ້ນຜູ້ນ າ, ວິລະບູລຸດ, ວິລະ

ຊົນ; 

6. ນັກອອກແບບ ໝາຍເຖິງ ຜູ້ທີ່ໃຫ້ແນວຄິດລິເລີ່ມປະດິດສ້າງ ຮູບພາບ

ສະເກັດ ຫຼື ຕ້ົນແບບຂອງຜົນງານດ້ານວິຈິດສິນ; 

7. ການອະນຸລັກຜົນງານດ້ານວິຈິດສິນ ໝາຍເຖິງ ການປົກປັກຮັກສາໄວ້

ຊຶ່ງຄຸນຄ່າທາງສິລະປະດ້ານວັດທະນະທ າ, ປະຫວັດສາດ ເພື່ອບ ່ໃຫ້ເຊື່ອມ

ໂຊມ ແລະ ສູນຫາຍໄປຕາມການເວລາ; 

8. ການກ່າຍຜົນງານວິຈິດສິນ ຫຼື ການລອກແບບ (Copy) ໝາຍເຖິງ

ການສ້າງຂຶ້ນໃໝ່ໂດຍກ່າຍເອົາແບບເກົ່າ, ສີສັນ, ລວດລາຍ, ຮູບຮ່າງ

ລັກສະນະວັດຖຸ ຫືຼ ຮູບແບບດ່ັງເດີມ; 

9. ການຈ າລອງ ໝາຍເຖິງ ການຮຽນແບບ ຫຼື ການຖອດແບບ, ການເຮັດ

ຂຶ້ນໃໝ່ທີ່ມີຮູບຊົງ, ສັດສ່ວນ, ມິຕິ, ລວດລາຍ, ການຕົບແຕ່ງ ແລະ ຈຸດພິ

ເສດອ່ືນ ໃຫ້ຖືກຕ້ອງຕາມແບບດ່ັງເດີມ; 

10. ນັກວິຈິດສິນ ໝາຍເຖິງ ນັກວິຈິດຕະກອນ, ນັກປະຕິມາກອນ, ນັກ

ນິເທດສິນ; 

11. ນັກຈິດຕະກອນ ໝາຍເຖິງ ນັກແຕ້ມທີ ່ໄດ້ຜ່ານການຮຽນຮູ້, ຈົບຫຼັກສູດ

ລະດັບໃດໜຶ່ງ ຫຼື ຜູ້ທີ່ມີປະສົບການ; 

12. ນັກປະຕິມາກອນ ໝາຍເຖິງ ນັກປັ້ນ, ນັກຄັວດ, ນັກປັ້ນດິນເຜົາ, ນັກ

ສິລະປະໂລຫະທີ່ໄດ້ຜ່ານການຮຽນຮູ້ ຈົບຫຼັກສູດລະດັບໃດໜຶ່ງ ຫຼື ຜູ້ທີ່ມີ

ປະສົບການ; 

13. ນັກນິເທດສິນ ໝາຍເຖິງ ນັກອອກແບບສື່ໂຄສະນາຕ່າງໆ ດ້ານງານ

ສິນ; 

14. ຮູບຖ່າຍວິຈິດສິນ ໝາຍເຖິງ ການຖ່າຍພາບທີ່ມີສິລະປະ, ເສັ້ນ, ແສງ, 

ເງົາ ແລະ ມີຊີວິດຊີວາ; 

15. ສລິະປະພາບພິມ ໝາຍເຖິງ ຮູບພາບທີ່ໄດ້ຈາກແມ່ພິມແລ້ວພິມລົງໃສ່

ວັດສະດຸໃຫ້ເກີດເປັນຮູບສິລະປະ; 

16. ຫັດຖະກ າສິນ ໝາຍເຖິງ ການສ້າງຜະລິດຕະພັນຫັດຖະກ າ ທີ່ມີສິລະ

ປະ, ກາຍເປັນຜະລິດຕະພັນຫັດຖະກ າ ທີ່ເປັນເອກະລັກເຊ່ັນ ເຄື່ອງຕົກແຕ່ງ

, ເຄ່ືອງໃຊ້ສອຍ, ເຄ່ືອງນຸ່ງຫ່ົມ, ເຄ່ືອງປະດັບ, ເຄ່ືອງເອ້ ແລະ ອ່ືນໆ; 

17. ສະຖາປັດຕະຍະກ າສິນ ໝາຍເຖິງ ສະຖາປັດຕະຍະກ າທີ່ມີສິລະປະ

ປະກອບເຂົ້າທາງດ້ານຮູບຊົງ, ການຕົກແຕ່ງພາຍໃນ-ພາຍນອກເຊັ່ນ ສາ

ສະໜາສະຖານ, ອາຄານ ແລະ ເຮືອນພັກອາໄສ ແລະ ອື່ນໆ ທີ່ປະດັບ

ປະດາດ້ວຍລວດລາຍສິລະປະ ທີ່ມີລັກສະນະຊາດ, ລັກສະນະທ້ອງຖິ່ນ ອັນ

ປານີດວິຈິດບັນຈົງ ເປັນຕ້ົນ ສິມ, ກຸຕິ, ທາດ, ປະຕູໂຂງ, ຫ ແຈກ, ຫ ກອງ, ຫ 

ຫັຼກເມືອງ. 

ມຳດຕຳ 4. ນະໂຍບຳຍຂອງລດັກຽ່ວກບັວຽກງຳນວຈິດິສິນ 

ລັດມີນະໂຍບາຍ ກ່ຽວກັບວຽກງານວິຈິດສິນ ດ່ັງນ້ີ: 

1. ສ່ົງເສີມວຽກງານອະນຸລັກ, ພັດທະນາ ແລະ ເຜີຍແຜ່ກ່ຽວກັບເອກະລັກ

ສິລະປະວິຈິດສິນຂອງຊາດ, ຂອງທ້ອງຖິ່ນ  ແລະ ມະຫາຊົນ ທີ່ມີລັກສະນະ

ຊາດ ແລະ ກ້າວໜ້າໃຫ້ຍືນຍົງ;  

2. ສົ ່ງເສີມການຄົ້ນຄວ້າ, ການປະດິດສ້າງ, ການເຜີຍແຜ່ຄຸນຄ່າ ທີ່ມີ

ລັກສະນະຊາດ, ມະຫາຊົນ ແລະ ກ້າວໜ້າຂອງງານວິຈິດສິນ ພ້ອມທັງ

ຈ າກັດ, ແກ້ໄຂສິ່ງທີ່ກົດໜ່ວງຖ່ວງດຶງຄວາມກ້າວໜ້າຂອງປະຊາຊົນລາວ

ບັນດາເຜ່ົາ ແລະ ຂອງປະເທດຊາດ; 

3. ຊຸກຍູ້ ແລະ ສົ່ງເສີມ ບຸກຄົນ, ນິຕິບຸກຄົນ ຫຼື ການຈັດຕັ້ງໃຫ້ດ າເນີນ

ການຄົ້ນຄວ້າວິໄຈ ກ່ຽວກັບວຽກງານວິຈິດສິນດ້ວຍນະໂຍບາຍຕ່າງໆ ຕາມ

ລະບຽບ, ກົດໝາຍ; 

4. ຊຸກຍູ້ ແລະ ສ່ົງເສີມ ໃຫ້ບຸກຄົນ, ນິຕິບຸກຄົນ ແລະ ການຈັດຕັ້ງທັງພາກ

ລັດ ແລະ ເອກະຊົນລົງທຶນສ້າງສະຖາບັນການສຶກສາ, ສ້າງວິຊາຊີບ, 

ຄົ້ນຄວ້າປະດິດສ້າງຜົນງານ, ພັດທະນາຜົນງານ ແລະ ຜະລິດຕະພັນດ້ານ

ວິຈິດສິນໃຫ້ມີຄວາມອຸດົມຮັ່ງມີ, ຫຼາຍຮູບຫຼາຍສີ ແລະເປັນສິນຄ້າ; 

5. ຮັບຮູ ້  ກ  າມະສິດ ກ່ຽວກັບຜົນງານດ້ານວິຈິດສິນ ຂອງບຸກຄົນ, 

ນິຕິບຸກຄົນ ຫຼື ການຈັດຕັ້ງ ທີ່ໄດ້ຂຶ້ນທະບຽນ ຢ່າງຖືກຕ້ອງຕາມກົດໝາຍ 

ແລະ ປົກປ້ອງຜົນປະໂຫຍດອັນຊອບທ າ ນັບທັງຜູ ້ປະກອບກິດຈະການ 

ແລະ ຜູ້ຊົມໃຊ້ຜົນງານທາງດ້ານວິຈິດສິນ. 

ມຳດຕຳ 5. ຫ ກັກຳນເຄ ່ ອນໄຫວວຽກງຳນວຈິດິສິນ 

ການເຄ່ືອນໄຫວວຽກງານວິຈິດສິນໃຫ້ປະຕິບັດຕາມຫັຼກການດ່ັງນ້ີ: 

1. ຮັບປະກັນລັກສະນະຊາດ, ເຄົ້າເດີມ, ວິທະຍາສາດ,  ກ້າວໜ້າ, ທັນ

ສະໄໝ ແລະ ມະຫາຊົນ; 

2. ການຄຸ້ມຄອງ, ການປົກປັກຮັກສາ, ການອະນຸລັກ-ຟື້ນຟູ, ການສົ່ງເສີມ 

ແລະ ການພັດທະນາວຽກງານວິຈິດສິນ ຕ້ອງໃຫ້ສອດຄ່ອງກັບ ແນວທາງ, 

ນະໂຍບາຍ, ກົດໝາຍ ແລະ ການມີສ່ວນຮ່ວມຂອງມະຫາຊົນ; 

3. ການແກ້ໄຂຂ ້ຂັດແຍ່ງກ່ຽວກັບວຽກງານວິຈິດສິນຕ້ອງຮັບປະກັນຄວາມ

ຍຸຕິທ າ, ໂປ່ງໃສ, ສາມາດກວດສອບໄດ້. 

ມຳດຕຳ 6. ສິດ ແລະ ພນັທະຂອງພນົລະເມ  ອງລຳວ 

ພົນລະເມືອງລາວ ມີເສລີພາບໃນການເຄື່ອນໄຫວ ແລະ ການຄົ້ນຄວ້າ

ສ້າງສັນຜົນງານດ້ານວິຈິດສິນ ແລະ ປະກອບກິດຈະການ,  ປະກອບຄ າ

ເຫັນ, ສະແດງທັດສະນະ, ຕ ານິວິຈານຕ ່ຜົນງານ, ຜະລິດຕະພັນສິນຂອງ

ບຸກຄົນ, ນິຕິບຸກຄົນ ແລະ ການຈັດຕັ້ງໃນທາງສ້າງສັນຕາມທີ່ໄດ້ກ ານົດໄວ້

ໃນກົດໝາຍ ແລະ ລະບຽບການ. 

ພົນລະເມືອງລາວ, ຄົນຕ່າງດ້າວ, ຄົນບ ່ມີສ ັນຊາດ ທີ ່ອາໄສຢູ່  

ສປປລາວ ລ້ວນແຕ່ມີພັນທະໃນການປົກປັກຮັກສາ, ອະນຸລັກ, ວຽກງານ

ວິຈິດສິນທີ່ມີຄຸນຄ່າຂອງຊາດລາວ. 

ຄົນຕ່າງປະເທດ, ນັກທ່ອງທ່ຽວທີ່ເຂົ້າມາ ສປປລາວ ລວມທັງຄົນລາວ

ຢູ່ຕ່າງປະເທດ ກ ມີພັນທະປະກອບສ່ວນເຂົ້າໃນການປົກປັກຮັກສາ ແລະ 

ອະນຸລັກຜົນງານດ້ານວິຈິດສິນຂອງຊາດ. 

ມຳດຕຳ 7. ກຳນຮວ່ມມ  ສຳກນົ 

ລັດສົ ່ງເສີມການພົວພັນ, ຮ່ວມມືກັບສາກົນດ້ວຍການແລກປ່ຽນ

ບົດຮຽນ, ຂ ້ມູນຂ່າວສານ, ວິຊາການ ແລະ ເຕັກໂນໂລຊີ ກ່ຽວກັບວຽກງານ

ວິຈິດສິນ ລວມທັງການສ້າງກິດຈະກ າຮ່ວມກັນ ແລະ ວາງສະແດງຮ່ວມກັນ,

ຍາດແຍ່ງການຊ່ວຍເຫືຼອເພ່ືອເຮັດໃຫ້ວຽກງານວິຈິດສິນມີຄຸນນະພາບ ແລະ

ປະສິດທິພາບ. 

ມຳດຕຳ 8. ຂອບເຂດກຳນນ  ຳໃຊດ້  ຳລດັ 

ດ າລັດສະບັບນີ້ ນ າໃຊ້ສ າລັບບຸກຄົນ, ນິຕິບຸກຄົນ ແລະ ການຈັດຕັ້ງ

ພາຍໃນ ແລະ ຕ່າງປະເທດ ທີ່ເຄື່ອນໄຫວວຽກງານວິຈິດສິນຢູ່ ສປປລາວ 

ລວມທັງພົນລະເມືອງລາວ ແລະ ການຈັດຕັ້ງຂອງລາວ ທີ່ໄປວາງສະແດງ

ແລະ ແຂ່ງຂັນຢູ່ຕ່າງປະເທດ. 

ໝວດທີ 2 

ປະເພດ ແລະ ລກັສະນະຂອງວຈິດິສນິ 

ມຳດຕຳ 9. ປະເພດວຈິດິສິນ 

ວິຈິດສິນ ປະກອບມີ4ປະເພດດ່ັງນ້ີ:  

1. ຈິດຕະກ າ; 

2. ປະຕິມາກ າ; 

3. ສິລະປະພາບພິມ; 

4. ການອອກແບບງານສິນ. 

ມຳດຕຳ 10. ຈດິຕະກ  ຳ 

ຈິດຕະກ າ ແມ່ນການແຕ້ມດ້ວຍສ ດ າ, ສີນ ້າ, ສີນ ້າມັນ, ສີໂປສເຕີ,ສີ

ອະຄຣີລິກ (ACRYLIC), ສ ຖ່ານຄາບອນ ແລະ ອື່ນໆ ລົງວັດສະດຸຕ່າງໆ 

ເຊັ່ນ ເຈ້ຍ, ໄມ້ອັດ, ຜ້າແພ, ຝາ ຊຶ່ງຮູບແຕ້ມເຫຼົ ່ານັ້ນ ມີຫຼາຍລັກສະນະ, 

ຫຼາຍຮູບແບບ ແລະ ເນື້ອໃນເປັນຕົ້ນ ຮູບເໝືອນຄົນ, ຮູບສັດ, ຮູບທ າມະ

ຊາດ, ຮູບຊີວິດປະຈ າວັນ ແລະ ຮູບປະກອບເລ່ືອງ ແລະ ອ່ືນໆ. 

ມຳດຕຳ 11. ປະຕິມຳກ  ຳ 

ປະຕິມະກ າ ແມ່ນການປັ້ນ, ການແກະສະຫຼັກ, ການຫຼ ່, ການຄວັດ

ດ້ວຍດິນໜຽວ, ຂ້ີເຜ້ິງ, ສະບູ, ໄມ້, ຫີນ, ປູນປຣາສເຕີ, ໂລຫະ ແລະ ວັດສະ

ດຸຕ່າງໆ ໃຫ້ອອກມາເປັນຜົນງານ ແລະ ຜະລິດຕະພັນສິນ. 

ມຳດຕຳ 12. ສິລະປະພຳບພິມ 

ສິລະປະພາບພິມ ແມ່ນຮູບພາບທີ່ໄດ້ຈາກການສ້າງແມ່ພິມແລ້ວພິມ 

ດ້ວຍນ ້າມຶກລົງໃສ່ເຈ້ຍ, ວັດສະດຸ ຫືຼ ໂລຫະຕ່າງໆໃຫ້ເກີດເປັນຮູບສິລະປະ. 

ມຳດຕຳ 13. ກຳນອອກແບບງຳນສິນ 

ການອອກແບບງານສິນ ແມ່ນການອອກແບບສື ່ຕ່າງໆ ເຊັ ່ນ ອອກ

ແບບຜະລິດຕະພັນ, ອອກແບບສື່ສິ່ງພິມ, ອອກແບບສື່ໂຄສະນາ, ອອກ

ແບບສ່ືເອເລັກໂຕຼນິກ ແລະ ອ່ືນໆ. 

ມຳດຕຳ 14. ລກັສະນະວຈິດິສິນ 

ວິຈິດສິນ ແບ່ງອອກເປັນ 3ລັກສະນະຄື : 

1. ວຈິິດສິນພ້ືນເມືອງ; 

2. ວຈິິດສິນຮ່ວມສະໄໝ; 

3. ວຈິິດສິນແບບສ້າງສັນ. 

ມຳດຕຳ 15. ວຈິດິສິນພ ້ນເມ  ອງ 

ວິຈິດສິນພື້ນເມືອງ ແມ່ນຜົນງານທີ່ມີເອກະລັກ ທາງດ້ານວິຈິດສິນ, 

ສິລະປະ ວັດທະນະທ າ ແລະ ປະຫວັດສາດ ເປັນຕົ້ນແບບດັ່ງເດີມ ກ່ຽວກັບ

ນິທານພື້ນບ້ານ, ພຸດທະປະຫວັດ ແລະ ອື່ນໆ ດ້ວຍການແຕ້ມ ເຊັ່ນ ແຕ້ມ

ລາຍລາວ, ແຕ້ມຝາຜະໜັງ; ດ້ວຍການຟອກ ເຊັ່ນ ຟອກເງິນ, ຟອກຄ າປີວ, 

ແລະ ອື່ນໆ; ດ້ວຍການປັ້ນ, ການຫຼ ່, ການຄັວດແກະສະຫຼັກ, ການເຝົາ 

ແລະ ອື່ນໆ ເຊັ່ນ: ລວດລາຍລາວ, ພະພຸດທະຮູບ ເຮັດດ້ວຍດິນ, ປູນ, ພະ

ທາຍເພັດ, ໄມ້, ທອງ, ສ າລິດ, ແລະ ອື ່ນໆ, ວຽກງານຫັດຖະກ າ ເຊັ ່ນ 

ລວດລາຍຜ້າທີ່ເປັນເອກະລັກແຕ່ລະທ້ອງຖິ່ນ, ການຕີເງິນ, ທອງ, ຄ າ ແລະ

ອ່ືນໆ. 

ມຳດຕຳ 16. ວຈິດິສິນຮວ່ມສະໄໝ 

ວິຈິດສິນຮ່ວມສະໄໝ ແມ່ນຜົນງານ ທີ່ມີເອກະລັກຂອງຊາດ, ລັກ ສະ

ນະກ້າວໜ້າທີ່ສ້າງຂຶ້ນໃໝ່ ເຊັ່ນ ການປັ້ນ, ຫຼ ່ອະນຸສາວະລີບັນພະບູລຸດ, 

ບຸກຄົນສ າຄັນທາງປະຫວັດສາດ; ການແຕ້ມ, ການພິມ, ແລະ ການຄວັດ

ແກະສະຫັຼກ ດ້ວຍວັດສະດຸ, ໂລຫະຕ່າງໆ ທີ່ຮັບໃຊ້ສັງຄົມໃນປັດຈຸບັນ ຊຶ່ງມີ

ການປະສົມປະສານກົມກຽວກັນລະຫວ່າງອັນໃໝ່ ແລະ ອັນເກົ່າ ເພື່ອໃຫ້

ສອດຄ່ອງກັບວິວັດທະນາການຂອງສັງຄົມ ແລະ ພັດທະນາປະເທດຊາດ. 

ມຳດຕຳ 17. ວຈິດິສິນແບບສຳ້ງສນັ 

ວຈິິດສິນແບບສ້າງສັນ ແມ່ນການປະດິດສ້າງຜົນງານດ້ານວິຈິດສິນ 

ໃຫ້ມີຄວາມ ແປກໃໝ່ ໃນການແຕ້ມ, ການຄວັດ, ການປ້ັນ, ການຫຼ ່ ແລະ

ການພິມໃຫ້ທັນກັບຍຸກສະໄໝ ມີລັກສະນະກ້າວໜ້າ ແລະ ສາກົນຫຼາຍຂ້ຶນ. 

ໝວດທີ 3 

ກຳນດ  ຳເນນີທລຸະກດິກຽ່ວກບັວຽກງຳນວຈິດິສນິ 

ມຳດຕຳ 18. ກຳນດ  ຳເນນີທລຸະກດິກຽ່ວກບັວຈິດິສິນ 

ບຸກຄົນ, ນິຕິບຸກຄົນ ແລະ ການຈັດຕັ້ງທັງພາຍໃນແລະຕ່າງປະເທດຈະ

ດ າເນີນທຸລະກິດດ້ານວິຈິດສິນ, ຫ້ອງວາງສະແດງ, ຫ ພິພິທະພັນສິນ, ສູນ

ຝຶກອົບຮົມ, ສະຖາບັນວິຈິດສິນ, ໂຮງຮຽນດ້ານວິຈິດສິນໄດ້ກ ຕ ່ເມື່ອໄດ້ຮັບ

ອະນຸຍາດທາງດ້ານວິຊາການຢ່າງຖືກຕ້ອງ ຈາກຂະແໜງການ ຖະແຫຼງ

ຂ່າວ, ວັດທະນະທ າ ແລະ ທ່ອງທ່ຽວເທົ່ານ້ັນ. 

ສ່ວນຂັ້ນຕອນການຂຶ້ນທະບຽນວິສະຫະກິດ ຫຼື ການອະນຸຍາດໃຫ້ ດ າ

ເນີນທຸລະກິດ ທາງດ້ານວິຈິດສິນແຕ່ລະປະເພດ ແມ່ນໃຫ້ປະຕິບັດຕາມກົດ

ໝາຍວ່າດ້ວຍວິສະຫະກິດ, ກົດໝາຍວ່າດ້ວຍການສົ່ງເສີມການລົງທຶນແລະ 

ກົດໝາຍອ່ືນທີ່ກ່ຽວຂ້ອງ. 

ມຳດຕຳ 19. ເງ  ່ອນໄຂດ  ຳເນນີກດິຈະກຳນກຽ່ວກບັວຽກງຳນວຈິດິສິນ 

ເງ່ືອນໄຂດ າເນີນກິດຈະການກ່ຽວກັບວຽກງານວິຈິດສິນມີດ່ັງນ້ີ: 

1. ມີຄ າຮ້ອງລະບຸ ຈຸດປະສົງ, ເປົ້າໝາຍຮັບໃຊ້ຂອງຕົນ ແລະ ບົດວິພາກ

ເສດຖະກິດ; 

2. ຕ້ອງມີສະຖານທີ່, ອຸປະກອນເຕັກນິກ ເພື່ອຮັບປະກັນໃຫ້ແກ່ການ 

ເຄ່ືອນໄຫວວຽກງານຂອງຕົນ; 

3. ມີບຸກຄະລາກອນທີ່ມີຄຸນສົມບັດ, ຄວາມຮູ້ຄວາມສາມາດ, ປະສົບ

ການດ້ານວຽກງານວິຈິດສິນ; 

4. ໄດ້ຮັບການອະນຸຍາດທາງດ້ານວິຊາການ ຈາກຂະແໜງການຖະແຫຼງ

ຂ່າວ, ວັດທະນະທ າ ແລະ ທ່ອງທ່ຽວ. 

ມຳດຕຳ 20. ກຳນຄ ົນ້ຄວຳ້ວໄິຈ 

ການຄົ້ນຄວ້າວິໄຈ ກ່ຽວກັບງານສິນນັ້ນ ຕ້ອງໄດ້ຮັບອະນຸຍາດຈາກ

ຂະແໜງການຖະແຫຼງຂ່າວ, ວັດທະນະທ າ ແລະ ທ່ອງທ່ຽວ. 

ສ າລັບບຸກຄົນ, ນິຕິບຸກຄົນ ຫຼື ການຈັດຕັ້ງທີ່ມີຈຸດປະສົງ ຮ່ວມມືກັບ

ຕ່າງປະເທດ ໃນການຄ້ົນຄວ້າວິໄຈ ກ່ຽວກັບຜົນງານວິຈິດສິນນັ້ນ ຕ້ອງໄດ້ຂ  

ອະນຸຍາດເປັນລາຍລັກອັກສອນ ຈາກຂະແໜງການຖະແຫຼງຂ່າວ,  ວັດທະ 

ນະທ າ ແລະ ທ່ອງທ່ຽວ. ຂ ້ມູນ ແລະ ຜົນຂອງການຄົ້ນຄວ້າວິໄຈນັ້ນ ຕ້ອງ

ມອບຕົ້ນສະບັບໃຫ້ຂະແໜງການຖະແຫຼງຂ່າວ, ວັດທະນະທ າ ແລະ ທ່ອງ

ທ່ຽວ ເພ່ືອເກັບຮັກສາໄວ້ ແລະ ໂຄສະນາເຜີຍແຜ່ຕາມລະບຽບການ. 

ມຳດຕຳ 21. ກຳນສ ົ່ງອອກນອກປະເທດເພ ່ ອວໄິຈ 

ການສ່ົງຊ້ິນສ່ວນ ຫຼື ວັດຖຸທີ່ເປັນຜົນງານດ້ານວິຈິດສິນ ຊຶ່ງມີຄຸນຄ່າສູງ

ອອກນອກປະເທດ ເພື່ອການວິໄຈຕ້ອງໄດ້ຂ ອະນຸຍາດຈາກລັດຖະບານ

ໂດຍຜ່ານການສະເໜີຂອງກະຊວງຖະແຫຼງຂ່າວ, ວັດທະນະທ າ ແລະ ທ່ອງ

ທ່ຽວ. 

ມຳດຕຳ 22. ກຳນສ ົ່ງອອກ-ກຳນນ  ຳເຂ້ົຳ, ໂຄສະນຳເຜີຍແຜ ່ຫ   ຈ  ຳໜຳ່ຍ 

ການສົ່ງອອກ-ການນ າເຂົ້າ, ໂຄສະນາເຜີຍແຜ່ ຫຼື ຈ າໜ່າຍຜົນງານ 

ແລະ ຜະລິດຕະພັນສິນຂອງຕ່າງປະເທດ ຕ້ອງໄດ້ຜ່ານການກວດກາ ແລະ

ໄດ້ຮັບອະນຸຍາດຈາກຂະແໜງການຖະແຫຼງຂ່າວ, ວັດທະນະທ າ ແລະ 

ທ່ອງທ່ຽວ. 

ຜົນງານ ແລະ ຜະລິດຕະພັນສິນຂອງຕ່າງປະເທດ ໂດຍສະເພາະ 

ພຣະພຸດທະຮູບ ຫຼື ເປັນວັດຖຸທີ່ບ ່ສອດຄ່ອງກັບວັດທະນະທ າ, ຮີດຄອງ

ປະເພນີອັນດີງາມຂອງຊາດລາວ ແມ່ນບ ່ອະນຸຍາດໃຫ້ນ າເຂົ້າ, ໂຄສະນາ, 

ເຜີຍແຜ່ ຫຼ ືຈ າໜ່າຍແຕ່ຢ່າງໃດ. 

ມຳດຕຳ 23. ກຳນຊ ,້ ຂຳຍ, ໂອນ ແລະ ກຳນສ ບທອດ 

ບຸກຄົນ, ນິຕິບຸກຄົນ ຫຼື ການຈັດຕັ້ງທີ່ມີຈຸດປະສົງ ຊື້, ຂາຍ, ໂອນແລະ 

ສືບທອດຜົນງານ ແລະ ຜະລິດຕະພັນສິນຕ້ອງໄດ້ຂ ອະນຸຍາດຈາກຂະແໜ

ງການຖະແຫຼງຂ່າວ, ວັດທະນະທ າ ແລະ ທ່ອງທ່ຽວ, ພ້ອມທັງໃຫ້ຈົດ

ທະບຽນໃນການດ າເນີນທຸລະກິດຕາມລະບຽບ, ກົດໝາຍ. 

ໝວດທີ 4 

ກຳນແຂງ່ຂນັສຳ້ງຜນົງຳນດຳ້ນວຈິດິສນິແລະກຳນວຳງສະແດງ 

ມຳດຕຳ 24. ເປ້ົຳໝຳຍກຳນແຂງ່ຂນັ ສຳ້ງຜນົງຳນດຳ້ນວຈິດິສນິ 

ເປ້ົາໝາຍໃນການຈັດຕ້ັງແຂ່ງຂັນສ້າງຜົນງານດ້ານວິຈິດສິນມີດ່ັງນ້ີ: 

1. ເພື່ອຮັບປະກັນສິດ, ພັນທະ ແລະ ຜົນງານຂອງບຸກຄົນ, ນິຕິບຸກຄົນ 

ແລະ ການຈັດຕັ້ງ ໃນການດ າເນີນວຽກງານວິຈິດສິນໃຫ້ມີລັກສະນະຊາດ, 

ກ້າວໜ້າ ແລະ ມະຫາຊົນ; 

2. ເພ່ືອອະນຸລັກຮັກສາເອກະລັກ, ມູນເຊື້ອ ທາງດ້ານວັດທະນະທ າ ຂອງ

ຊາດໃຫ້ຍືນຍົງ; 

3. ເພື່ອສົ່ງເສີມຫົວຄິດປະດິດສ້າງຂອງບຸກຄົນ, ນິຕິບຸກຄົນ ແລະ ການ

ຈັດຕັ້ງໃນການພື້ນຟູ, ອະນຸລັກ, ພັດທະນາ ແລະ ຊົມໃຊ້ຜົນງານດ້ານວິຈິດ

ສິນໃຫ້ທຽມທັນກັບພາກພ້ືນ ແລະ ສາກົນ. 

ມຳດຕຳ 25. ກຳນແຂງ່ຂນັສຳ້ງຜນົງຳນດຳ້ນວຈິດິສິນ 

ການແຂ່ງຂັນສ້າງຜົນງານ ດ້ານວິຈິດສິນ ແມ່ນການສົ່ງເສີມຫົວຄິດ

ປະດິດສ້າງ, ພອນສະຫວັນ ເພ່ືອພັດທະນາວຽກງານວິຈິດສິນໃຫ້ອຸດົມຮັ່ງມີ, 

ຫຼາຍສີສັນ ແລະ ຍືນຍົງ. 

ບຸກຄົນ, ນິຕິບຸກຄົນ ຫືຼ ການຈັດຕ້ັງ ທີ່ຈັດຕ້້ັງແຂ່ງຂັນຜົນງານດ້ານວິຈິດ

ສິນຕ້ອງປະຕິບັດໃຫ້ສອດຄ່ອງກັບ ມາດຕາ 24 ແລະ ມາດຕາ 25 ຂອງດ າ

ລັດສະບັບນ້ີ. 

ສ າລັບວິທີການໃນການຈັດຕັ້້ງແຂ່ງຂັນສ້າງຜົນງານດ້ານວິຈິດສິນໄດ້

ກ ານົດໄວ້ໃນລະບຽບການຕ່າງຫາກ. 

ມຳດຕຳ 26. ກຳນວຳງສະແດງ 

ການວາງສະແດງຜົນງານ ແລະ ຜະລິດຕະພັນສິນ ມີ 3ປະເພດຕົ້ນຕ  

ດ່ັງນ້ີ : 

1. ການວາງສະແດງ ເພ່ືອເຜີຍແຜ່ໃຫ້ມວນຊົນເຂ້ົາຊົມ; 

2. ການວາງສະແດງເພື່ອໃຫ້ມີການປະກອບສ່ວນເຂົ້າໃນການປົກປັກ

ຮັກສາ, ອະນຸລັກ, ສຶກສາ, ຄ້ົນຄວ້າວິໄຈ ແລະ ບູລະນະປະຕິສັງຂອນ; 

3. ການວາງສະແດງເພ່ືອການຄ້າ 

ການວາງສະແດງຜົນງານ ແລະ ຜະລິດຕະພັນສິນທີ່ດ າເນີນຢູ່ພາຍໃນ ຫຼື

ຕ່າງປະເທດ ຕ້ອງໄດ້ຂ ອະນຸຍາດ ຈາກຂະແໜງການຖະແຫຼງຂ່າວ,

ວັດທະນະທ າ ແລະ ທ່ອງທ່ຽວພາຍຫັຼງປະສານສົມທົບກັບຂະແໜງການອື່ນ

ແລະ ອົງການປົກຄອງທ້ອງຖິ່ນທີ່ກ່ຽວຂ້ອງ ໄດ້ຕົກລົງເປັນເອກະພາບກັນ

ແລ້ວ.  

ສ າລັບການວາງສະແດງຜົນງານ ແລະ ຜະລິດຕະພັນສິນ ຢູ່ຕ່າງປະ 

ເທດນັ້ນຕ້ອງໄດ້ຂ ອະນຸຍາດນ າລັດຖະບານ ໂດຍຜ່ານການເຫັນດີ ຈາກ

ກະຊວງຖະແຫຼງຂ່າວ, ວັດທະນະທ າ ແລະ ທ່ອງທ່ຽວ. 

ມຳດຕຳ 27. ສະຖຳນທ່ີວຳງສະແດງ 

ພື້ນທີ ່ຈັດວາງງານສະແດງ ຕ້ອງມີພື ້ນທີ່ກວ້າງເໝາະສົມ, ມີອຸປະ 

ກອນອ ານວຍຄວາມສະດວກພຽງພ  ແລະ ເໝາະສົມຕາມຂະໜາດຂອງ

ຫ້ອງວາງສະແດງ, ຮັບປະກັນຄວາມປອດໄພແກ່ສັງຄົມ, ມີຄວາມສະດວກ

ສະບາຍ, ເປັນມິດຕ ່ສິ່ງແວດລ້ອມ ແລະ ຫ້ອງວາງສະແດງຕ້ອງຮັບປະກັນ

ທາງດ້ານອັກຄີໄພ. 

ມຳດຕຳ 28. ສິດໃນກຳນອະນຍຸຳດໃຫວ້ຳງສະແດງ 

ກະຊວງຖະແຫຼງຂ່າວ, ວັດທະນະທ າ ແລະ ທ່ຽວທ່ຽວ ເປັນຜູ້ອະນຸຍາດ

ໃຫ້ຈັດງານວາງສະແດງລະດັບຊາດ ແລະ ງານວາງສະແດງຂອງສາກົນ ທີ່

ມາຈັດວາງສະແດງຢູ່ ສປປລາວ ສ່ວນພະແນກຖະແຫຼງຂ່າວ, ວັດທະນະທ າ 

ແລະ ທ່ອງທ່ຽວແຂວງ, ນະຄອນຫຼວງເປັນຜູ ້ອະນຸຍາດໃຫ້ຈ ັດງານ

ວາງສະແດງລະດັບແຂວງ, ນະຄອນຫຼວງ. 

ໝວດທີ 5 

ປະເພດນກັສລິະປິນວຈິດິສນິ 

ມຳດຕຳ 29. ປະເພດນກັສລິະປິນວຈິດິສິນ 

ນັກສິລະປິນວິຈິດສິນ ມີ 3ປະເພດດ່ັງນ້ີ : 

1. ນັກຈິດຕະກອນ; 

2. ນັກປະຕິມາກອນ; 

3. ນັກຖ່າຍພາບສິນ. 

ນັກຈິດຕະກອນ, ນັກປະຕິມາກອນ, ນັກຖ່າຍພາບສິນລວມທັງ ນັກສິ

ນລະປີນວິຈິດສິນອາຊີບ, ເຄ່ິງອາຊີບ ແລະ ສະໝັກຫ້ິຼນ. 

ມຳດຕຳ 30. ນກັວຈິິດິຕະກອນ 

ນັກວິຈິດຕະກອນແມ່ນນັກແຕ້ມທີ່ແຕ້ມດ້ວຍສ ດ າ, ສີນ ້າ, ສີນ ້າມັນ, ສີ

ໂປສເຕີ, ສີອະຄຣີລິກ(ACRYLIC), ສ ຖ່ານຄາບອນ ແລະ ອື່ນໆ ລົງວັດສະ

ດຸເຊັ່ນ: ເຈ້ຍ, ໄມ້ອັດ, ຜ້າແພ, ຝາຊຶ່ງຮູບແຕ້ມເຫຼົ່ານັ້ນ ມີຫຼາຍລັກສະນະ 

ຫຼາຍຮູບແບບ ແລະ ເນື້ອໃນ ເປັນຕົ້ນຮູບເໝືອນ, ຮູບສັດ, ຮູບທ າມະຊາດ, 

ຮູບຊີວິດປະຈ າວັນ ແລະ ຮູບປະກອບເລ່ືອງ ແລະ ອ່ືນໆ. 

ມຳດຕຳ 31. ນກັປະຕິມຳກອນ 

ນັກປະຕິມາກອນ ແມ່ນນັກປັ້ນ, ແກະສະຫຼັກ, ຫຼ ່, ຄັວດດ້ວຍວັດສະດຸ

ດິນໜຽວ, ຂ້ີເຜ້ິງ, ໄມ້, ຫີນ, ຫີນອ່ອນ, ປູນປຣາສເຕີ, ໂລຫະ ແລະ ວັດສະດຸ

ອ່ືນ ໃຫ້ອອກມາເປັນຜົນງານວິຈິດສິນ. 

ມຳດຕຳ 32. ນກັຖຳ່ຍພຳບສິນ 

ນັກຖ່າຍພາບສິນ ແມ່ນນັກຖ່າຍພາບ ໃຫ້ເກີດເປັນຮູບສິລະປະ, ຫຼາກ

ຫຼາຍສີສັນ ມີທັງອາຊີບ, ເຄ່ິງອາຊີບ ແລະ ສະໝັກຫ້ິຼນ. 

ມຳດຕຳ 33. ສິດ, ພນັທະ ແລະ ໜຳ້ທ່ີຂອງນກັສນິລະປິນວຈິດິສນິ 

ນັກສິລະປິນວິຈິດສິນທຸກປະເພດມີສິດ, ພັນທະ ແລະ ໜ້າທີດ່ັງນ້ີ: 

1. ສະເໝີພາບ ຕ ່ໜ້າກົດໝາຍ, ຄົ້ນຄວ້າ, ສຶກສາຮ ່າຮຽນ ເພື່ອຍົກສູງ

ລະດັບທາງການເມືອງ, ວິຊາສະເພາະ ແລະ ວັດທະນະທ າ; 

2. ຄົ້ນຄວ້າປະດິດສ້າງ ແລະ ວາງສະແດງຜົນງານຂອງຕົນ ທີ່ໄດ້ຜ່ານ

ການກວດກາ ແລະ ອະນຸຍາດ ຢ່າງຖືກຕ້ອງຕາມຫຼັກການຕ ່ສາທາລະນະ

ຊົນ ດ້ວຍການວາງສະແດງເຜີຍແຜ່ ຜ່ານສື່ມວນຊົນທັງພາຍໃນ ແລະ ຕ່າງ 

ປະເທດ; 

3. ເຄ່ືອນໄຫວ, ດ າເນີນທຸລະກິດທາງດ້ານວິຈິດສິນຢ່າງຖືກຕ້ອງ; 

4. ອະນຸລັກ, ປົກປັກຮັກສາ, ເສີມຂະຫຍາຍ ມູນເຊື້ອສິລະປະວັດທະນະ 

ທ າ, ຮີດຄອງປະເພນີອັນດີງາມຂອງຊາດ, ຂອງເຜົ່າ ປະກອບສ່ວນເຂົ້າໃນ

ພາລະກິດປົກປັກຮັກສາ ແລະ ສ້າງສາພັດທະນາປະເທດຊາດ; 

5. ຖ່າຍທອດຄວາມຮູ້, ຄວາມສາມາດ, ບົດຮຽນ ແລະ ປະສົບການ ເພື່ອ

ບ າລຸງ, ສ້າງສິນລະປິນຮຸ່ນສືບທອດ ແລະ ສະໝັກໃຈມອບຜົນງານຜະລິດ 

ຕະພັນດ້ານວິຈິດສິນຂອງຕົນ ເພື່ອເປັນມ ຣະດົກໃຫ້ແກ່ ອົງການກ່ຽວຂ້ອງ

ຂອງລັດໃນການຄ້ົນຄວ້າສຶກສາຮ ່າຮຽນ; 

6. ເສຍພາສີ, ອາກອນ ແລະ ປະຕິບັດພັນທະອ່ືນຕາມລະບຽບ,ກົດໝາຍ; 

7. ຊ່ືສັດຕ ່ເນ້ືອໃນຂອງຕົວແບບທີ່ຕົນນ າມາສ້າງສັນເປັນຜົນງານ, ຮັກມັກ 

ແລະ ນັບຖືວິຊາຊີບຂອງຕົນ; 

8. ໃຫ້ກຽດ, ປະຕິບັດ ແລະ ນັບຖືການຈັດຕັ້ງ ທີ່ຕົນຂຶ້ນກັບຢ່າງເຂັ້ມງວດ

ພ້ອມທັງ ມີມາລະຍາດ, ຮູ້ຮັກສາກຽດສັກສີຂອງຕົນ, ໃຫ້ກຽດແກ່ເພື່ອນ

ຮ່ວມງານ ແລະ ຜູ້ຊົມໃຊ້ຜະລິດຕະພັນດ້ານວິຈິດສິນ. 

ໝວດທີ 6 

ຄຳ່ທ  ຳນຽມ ແລະ ຄຳ່ບ ລກິຳນ 

ມຳດຕຳ 34. ຄຳ່ທ  ຳນຽມ ແລະ ຄຳ່ບ ລິກຳນ 

ບຸກຄົນ, ນິຕິບຸກຄົນ ແລະ ການຈັດຕັ້ງທີ່ດ າເນີນກິດຈະການກ່ຽວກັບ

ຜະລິດຕະພັນສິນ ຕ້ອງເສຍຄ່າທ ານຽມ ແລະ ຄ່າບ ລິການຕາມລັດຖະບັນ

ຍັດຂອງປະທານປະເທດ ທີ່ກ ານົດອອກໃນແຕ່ລະໄບຍະ. 

 ຄ່າທ ານຽມ, ຄ່າບ ລິການ ຕ້ອງມອບເຂົ້າງົບປະມານແຫ່ງລັດ ຢ່າງຄົບ

ຖ້ວນ, ການຄຸ້ມຄອງລາຍຮັບ ແລະ ລາຍຈ່າຍຕ້ອງປະຕິບັດຕາມກົດໝາຍວ່າ

ດ້ວຍງົບປະມານ. 

ໝວດທີ 7 

ຂ ຫ້ຳ້ມ 

ມຳດຕຳ 35. ຂ ຫ້ຳ້ມທົ່ວໄປ 

ຫ້າມບຸກຄົນ, ນິຕິບຸກຄົນ ແລະ ການຈັດຕ້ັງມີພຶດຕິກ າດ່ັງນ້ີ: 

1. ນ າເອົາຜົນງານດ້ານວິຈິດສິນ ເປັນເຄ່ືອງມືໃນການເຄື່ອນໄຫວ, ໂຄສະ 

ນາບິດເບືອນ, ໃສ່ຮ້າຍປ້າຍສີ, ຍຸແຍ່, ແບ່ງແຍກ ຄວາມສາມັກຄີປອງດອງ

ລະຫວ່າງບັນດາເຜ່ົາ, ສາສະໜາ, ແນວທາງນະໂຍບາຍຂອງພັກ, ກົດໝາຍ

ຂອງລັດ ແລະ ມ້າງເພ, ທ າລາຍມູນເຊື້ອສິລະປະວັດທະນະທ າອັນດີງາມ

ຂອງຊາດ, ຂອງເຜ່ົາ; 

2. ນ າເອົາສິລະປະດ້ານວິຈິດສິນທີ່ເປັນພິດໄພ, ເຊື່ອມຊາມ, ຊອດກະຈາ

ລາມົກອານາຈານ ແລະ ສິ່ງອື່ນມາຈັດຕັ້ງເຜີຍແຜ່ໃນ ສປປລາວ, ຍຸຍົງ

ສ່ົງເສີມເບ່ືອເມົາກ ່ໃຫ້ເກີດຄວາມຮຸນແຮງ, ອາຊະຍາກ າ, ສິ່ງເສບຕິດ, ການ

ພະນັນ ແລະ ການເຊ່ືອຖືງົມງວາຍ; 

3. ລັກໂລບ, ສ ້ໂກງເອົາຜົນງານຂອງຄົນອ່ືນໄປເປັນສິດທິບັດຂອງຕົນເອງ

ຮຽນແບບ ຫືຼ ດັດແປງຜົນງານດ້ານວິຈິດສິນທຸກປະເພດທີ່ບ ່ໄດ້ຮັບການເຫັນ

ດີຈາກເຈົ້າຂອງສິດທິບັດ ແລະ ການອະນຸຍາດຈາກອົງການຄຸ້ມຄອງທີ່

ກ່ຽວຂ້ອງ; 

4. ນ າເອົາຜົນງານດ້ານວິຈິດສິນທຸກປະເພດທີ່ບ ່ທັນໄດ້ຮັບການກວດກາ

ນ າອອກໄປເຄ່ືອນໄຫວ, ວາງສະແດງ ຫຼື ເຜີຍແຜ່ຜ່ານສື່ມວນຊົນຢູ່ພາຍໃນ

ແລະ ຕ່າງປະເທດ; 

5. ເຄ່ືອນໄຫວວາງສະແດງຕາມສະຖານທີ່ຕ້ອງຫ້າມ; 

6. ມີພຶດຕິກ າອ່ືນທີ່ເປັນການລະເມີດລະບຽບ, ກົດໝາຍ. 

ມຳດຕຳ 36. ຂ ຫ້ຳ້ມສ  ຳລບັພະນກັງຳນຂອງລດັ 

ຫ້າມພະນັກງານຂອງລັດມີພຶດຕິກ າ ດ່ັງນ້ີ: 

1. ສົມຮູ້ຮ່ວມຄິດກັບນັກສິລະປິນ ຫຼື ຜູ້ປະກອບທຸລະກິດວິຈິດສິນ ປອມ

ແປງເອກະສານລາຍເຊັນ ແລະ ການກະທ າອື່ນ ເພື ່ອຜົນປະໂຫຍດທີ່ບ ່

ຊອບທ າ; 

2. ກົດໜ່ວງຖ່ວງດຶງເອກະສານ, ຫຼອກລວງ, ສ ້ໂກງ, ນາບຂູ່, ຮີດໄຖນັກ

ສິລະປິນວິຈິດສິນ ແລະ ຜູ້ປະກອບທຸລະກິດເພື່ອຫາຜົນປະໂຫຍດມາໃຫ້

ຕົນເອງ, ຄອບຄົວ ແລະ ພັກພວກ; 

3. ນ າໃຊ້, ດັດແປງ, ປັບປ່ຽນເນື້ອໃນ, ຜະລິດຕະພັນ, ການເຄື່ອນໄຫວ

ຕ່າງໆຂອງສິລະປິນວິຈິດສິນ ແລະ ຜູ້ປະກອບທຸລະກິດໂດຍລ າພັງ; 

4. ແກ້ໄຂວຽກງານທີ່ມີລັກສະນະ ເລືອກປະຕິບັດ, ເຫັນແກ່ຄອບຄົວ, 

ພ່ີນ້ອງ ແລະ ພັກພວກ, ເຂ້ົາຂ້າງ-ອອກຂາ, ລ າອຽງ, ບ ່ທ່ຽງທ າ; 

5. ນ າໃຊ້, ກ່າຍ ຫືຼ ລັກໂລບເອົາຜົນງານຂອງຜູ້ອ່ືນ; 

6. ມີພຶດຕິກ າອ່ືນທີ່ເປັນການລະເມີດລະບຽບ, ກົດໝາຍ. 

ໝວດທີ 8 

ກຳນແກໄ້ຂຂ ຂ້ດັແຍງ່ 

ມຳດຕຳ 37. ຮບູກຳນແກໄ້ຂຂ ຂ້ດັແຍງ່ 

ການແກ້ໄຂຂ ້ຂັດແຍ່ງກ່ຽວກັບວຽກງານວິຈິດສິນສາມາດດ າເນີນດ້ວຍ

ຮູບການໃດໜຶ່ງດ່ັງນ້ີ: 

1. ການປະນີປະນອມ; 

2. ການແກ້ໄຂທາງດ້ານບ ລິຫານ; 

3. ການແກ້ໄຂໂດຍຄະນະກ າມະການແກ້ໄຂຂ ້ຂ ັດແຍ່ງທາງດ້ານ

ເສດຖະກິດ; 

4. ການແກ້ໄຂໂດຍສານປະຊາຊົນ; 

5. ການແກ້ໄຂຂ ້ຂັດແຍ່ງທີ່ມີລັກສະນະສາກົນ. 

ມຳດຕຳ 38. ກຳນປະນປີະນອມ 

ໃນກ ລະນີມີຂ ້ຂັດແຍ່ງກ່ຽວກັບການເຄ່ືອນໄຫວວຽກງານວິຈິດສິນຄູ່

ກ ລະນີຈະຕ້ອງປຶກສາຫາລື ເພ່ືອຫາທາງອອກຮ່ວມກັນຢ່າງສັນຕິວິທີ ດ້ວຍ

ການປານີປານອມ ເພ່ືອຄວາມເຂ້ົາໃຈຊ່ຶງກັນ ແລະ ກັນ. 

ມຳດຕຳ 39. ກຳນແກໄ້ຂທຳງດຳ້ນບ ລິຫຳນ 

ໃນກ ລະນີມີຂ ້ຂັດແຍ່ງ ກ່ຽວກັບການເຄື່ອນໄຫວວຽກງານວິຈິດສິນຄູ່

ກ ລະນີສາມາດສະເໜີຕ ່ຂະແໜງການຖະແຫຼງຂ່າວ, ວັດທະນະທ າ ແລະ

ທ່ອງທ່ຽວບ່ອນທີ່ຕົນໄດ້ຮັບອະນຸຍາດໃຫ້ເຄື່ອນໄຫວວຽກງານວິຈິດສິນ ຫຼື

ປະກອບກິດຈະການດ າເນີນທຸລະກິດນ້ັນພິຈາລະນາແກ້ໄຂ. 

ມຳດຕຳ 40. ກຳນແກໄ້ຂໂດຍຄະນະກ  ຳມະກຳນແກໄ້ຂຂ ຂ້ດັແຍງ່ທຳງດຳ້ນ

ເສດຖະກດິ 

ໃນກ ລະນີມີຂ ້ຂັດແຍ່ງກ່ຽວກັບ ການເຄື່ອນໄຫວວຽກງານວິຈິດສິນຄູ່

ກ ລະນີສາມາດສະເໜີຕ ່ອົງການແກ້ໄຂຂ ້ຂັດແຍ່ງທາງດ້ານເສດຖະກິດເພື່ອ

ພິຈາລະນາແກ້ໄຂ. 

ມຳດຕຳ 41. ກຳນແກໄ້ຂໂດຍສຳນປະຊຳຊນົ 

ເມື່ອມີຂ ້ຂັດແຍ່ງກ່ຽວກັບ ການເຄື່ອນໄຫວວຽກງານວິຈິດສິນຄູ່ກ ລະນີ

ຝ່າຍໃດໜຶ່ງ ສາມາດຮ້ອງຟ້ອງຕ ່ສານປະຊາຊົນຕາມຂະບວນການຍຸຕິທ າ. 

ມຳດຕຳ 42. ກຳນແກໄ້ຂຂ ຂ້ດັແຍງ່ທ່ີມລີກັສະນະສຳກນົ 

ການແກ້ໄຂຂ ້ຂັດແຍ່ງກ່ຽວກັບ ວຽກງານວິຈິດສິນ ທີ່ມີລັກສະນະສາກົນ

ໃຫ້ປະຕິບັດຕາມສົນທິສັນຍາ ແລະ ສັນຍາສາກົນ ທີ່ ສປປລາວ ເປັນພາຄີ.

ໝວດທີ 9 

ກຳນຄຸມ້ຄອງວຽກງຳນວຈິດິສນິ 

ມຳດຕຳ 43. ຄວຳມຮບັຜິດຊອບຂອງ ກະຊວງຖະແຫ ງຂຳ່ວ, ວດັທະນະທ  ຳ 

ແລະທ່ອງທ່ຽວ 

ກະຊວງຖະແຫຼງຂ່າວ, ວັດທະນະທ າ ແລະ ທ່ອງທ່ຽວ ຮັບຜິດຊອບໃນ

ການຄຸ້ມຄອງວຽກງານວິຈິດສິນດ່ັງນ້ີ: 

1. ຄົ ້ນຄວ້າ, ສ້າງແຜນຍຸດທະສາດ, ນະໂຍບາຍ, ກົດໝາຍ ແລະ 

ລະບຽບການກ່ຽວກັບວຽກງານວິຈິດສິນ; 

2. ຜັນຂະຫຍາຍແນວທາງນະໂຍບາຍ, ກົດໝາຍເປັນແຜນການ, ແຜນ

ງານ, ໂຄງການ ແລະ ຈັດຕ້ັງປະຕິບັດໃນຂອບເຂດທົ່ວປະເທດ; 

3. ຂ້ຶນແຜນກ ານົດບ າລຸງ ແລະ ສ້າງພະນັກງານ, ລັດຖະກອນ ທີ່ເຮັດວຽກ

ວິຈິດສິນທຸກຂະແໜງ ເພື ່ອຍົກສູງຄວາມຮູ ້ , ຄວາມສາມາດທາງດ້ານ

ການເມືອງ, ວັດທະນະທ າ ແລະ ວິຊາສະເພາະໃນຂອບເຂດທົ່ວປະເທດ; 

4. ຄົ ້ນຄວ້າເຜີຍແຜ່, ແນະນ າ ແລະ ກວດກາ ການນ າໃຊ້ເຕັກນິກ 

ວິທະຍາສາດ, ເຄ່ືອງມື, ອຸປະກອນໃຫ້ພະນັກງານວິຈິດສິນໃນຂອບເຂດທົ່ວ

ປະເທດ; 

5. ຄົ້ນຄວ້າ, ກວດກາຜົນງານ ແລະ ຜະລິດຕະພັນດ້ານວິຈິດສິນຂັ້ນສູນ

ກາງ; 

6. ຄົ້ນຄວ້າ, ວາງແຜນ, ຊີ້ນ ານ າພາ ໃນການປະດິດສ້າງຂອງໜ່ວຍງານ

ວິຈິດສິນອາຊີບ, ການວາງສະແດງລະດັບຊາດ ເຊັ່ນ ວັນບຸນປະຫວັດສາດ

ຂອງພັກ, ຂອງຊາດ, ຂອງພາກພ້ືນ ແລະ ສາກົນ; 

7. ຊ່ວຍທ້ອງຖ່ິນ ແລະ ໜ່ວຍງານວິຈິດສິນອ່ືນໃນການຕິດຕາມ, ກວດກາ

ສະຫຼຸບ, ຖອດຖອນບົດຮຽນ ແລະ ລາຍງານການເຄື່ອນໄຫວວຽກງານຂອງ

ຕົນ; 

8. ກວດກາການປະຕິບັດນະໂຍບາຍ ແລະ ມາດຕະການຕ ່ສິລະປິນ, 

ບຸກຄົນ, ນິຕິບຸກຄົນ ແລະ ການຈັດຕັ້ງທີ່ກ່ຽວຂ້ອງກັບການເຄື່ອນໄຫວວຽກ

ງານວິຈິດສິນ; 

9. ກວດກາການຈັດຕັ້ງ ປະຕິບັດລະບຽບ, ກົດໝາຍກ່ຽວກັບການເຄື່ອນ 

ໄຫວວຽກງານວິຈິດສິນຂອງສິລະປິນ, ບຸກຄົນ, ນິຕິບຸກຄົນ ແລະ ການຈັດ 

ຕ້ັງ; 

10. ອະນຸຍາດ, ສ່ັງໂຈະ, ຖອນໃບອະນຸຍາດກ່ຽວກັບການດ າເນີນທຸລະກິດ

ວິຈິດສິນ; 

11. ພົວພັນຮ່ວມມືກັບບັນດາປະເທດໃນພາກພື້ນ ແລະ ສາກົນກ່ຽວກັບ

ວຽກງານວິຈິດສິນ; 

12. ສະຫຸຼບ,ລາຍງານການເຄື່ອນໄຫວວຽກງານກ່ຽວກັບວິຈິດສິນໃນແຕ່ລະ

ໄລຍະໃຫ້ລັດຖະບານ ຢ່າງເປັນປົກກະຕິ. 

13. ປະຕິບັດ ແລະ ໜ້າທີ່ອ່ືນຕາມກົດໝາຍ ແລະ ລະບຽບການ 

ມຳດຕຳ 44. ຄວຳມຮບັຜິດຊອບຂອງພະແນກຖະແຫ ງຂຳ່ວ, ວດັທະນະທ  ຳ 

ແລະທ່ອງທ່ຽວແຂວງ, ນະຄອນຫ ວງ 

ພະແນກຖະແຫຼງຂ່າວ, ວັດທະນະທ າ ແລະ ທ່ອງທ່ຽວແຂວງ ແລະ

ນະຄອນຫຼວງ ຮັບຜິດຊອບໃນການຄຸ້ມຄອງວຽກງານວິຈິດສິນ ໃນຂອບເຂດ

ແຂວງ, ນະຄອນຫຼວງຂອງຕົນ ດ່ັງນ້ີ: 

1. ຈັດຕັ້ງປະຕິບັດແນວທາງນະໂຍບາຍ, ກົດໝາຍ, ແຜນຍຸດທະສາດ

ຂອງກະຊວງຖະແຫຼງຂ່າວ, ວັດທະນະທ າ ແລະ ທ່ອງທ່ຽວ ໃນການຟື້ນຟູ, 

ອະນຸລັກ, ປົກປັກຮັກສາພັດທະນາ ແລະ ເຜີຍແຜ່ວຽກງານວິຈິດສິນ; 

2. ຂຶ້ນແຜນກ ານົດບ າລຸງ ແລະ ສັບຊ້ອນພະນັກງານໃຫ້ສອດຄ່ອງເໝາະ

ສົມກັບຄວາມ ຕ້ອງການຂອງວຽກງານວິຈິດສິນ; 

3. ຄົ້ນຄວ້າ, ເຜີຍແຜ່, ແນະນ າ ແລະ ກວດກາການປະກອບເຄື່ອງມືໃຫ້

ແກ່ຫ້ອງການວິຈິດສິນ; 

4. ກວດຜ່ານອະນຸສາວະລີ, ຮູບແຕ້ມລະດັບຊາດ, ຜົນງານ ແລະ ຜະລິດ 

ຕະພັນດ້ານວິຈິດສິນ; 

5. ແນະນ າ, ແຈ້ງໃຫ້ບຸກຄົນ, ນິຕິບຸກຄົນ ແລະ ການຈັດຕັ້ງວຽກງານວິຈິດ

ສິນທີ່ຂຶ້ນກັບຕົນ ປັບປຸງ, ປ່ຽນແປງ ຫຼື ຢຸດເຊົາການເຄື່ອນໄຫວວຽກງານ ທີ່

ບ ່ສອດຄ່ອງກັບກົດໝາຍ ແລະລະບຽບການ; 

6. ຄົ້ນຄວ້າ, ວາງແຜນ, ຊີ້ນ າ ນ າພາການສ້າງສັນຜົນງານ, ການວາງສະ 

ແດງ ແລະ ການແຂ່ງຂັນ ເພ່ືອຮັບໃຊ້ວັນສ າຄັນຕ່າງໆ; 

7. ຊີ້ນ າຫ້ອງການຖະແຫຼງຂ່າວ, ວັດທະນະທ າ ແລະ ທ່ອງທ່ຽວເມືອງ 

ແລະ ໜ່ວຍງານອື່ນ ໃນການຕິດຕາມກວດກາ, ສະຫຼຸບຖອດຖອນບົດຮຽນ 

ແລະ ລາຍງານການເຄື່ອນໄຫວວຽກງານວິຈິດສິນໃນແຕ່ລະໄລຍະໃຫ້ຂັ້ນ

ເທິງຂອງຕົນ; 

8. ກວດກາການປະຕິບັດນະໂຍບາຍ ແລະ ມາດຕະການ ຕ ່ສິລະປິນ, 

ບຸກຄົນ, ນິຕິບຸກຄົນ, ການຈັດຕັ້ງທີ່ກ່ຽວຂ້ອງກັບການເຄື່ອນໄຫວວຽກງານ

ວິຈິດສິນ; 

9. ກວດກາການຈັດຕັ້ງ ປະຕິບັດລະບຽບ, ກົດໝາຍກ່ຽວກັບການເຄື່ອນ 

ໄຫວວຽກງານວິຈິດສິນ ຂອງສິລະປິນ, ບຸກຄົນ, ນິຕິບຸກຄົນ ແລະ

ການຈັດຕ້ັງ; 

10. ພົວພັນ ແລະ ຮ່ວມມືທາງດ້ານວິຈິດສິນກັບບັນດາປະເທດເພື່ອນບ້ານ

ໃກ້ຄຽງຕາມກົດໝາຍຂອງສປປລາວ; 

11. ສະຫຼຸບ, ລາຍງານການເຄື່ອນໄຫວວຽກງານວິຈິດສິນ ໃຫ້ກະຊວງ

ຖະແຫຼງຂ່າວ, ວັດທະນະທ າ ແລະ ທ່ອງທ່ຽວ ແລະ ອົງການປົກຄອງແຂວງ, 

ນະຄອນຫຼວງຢ່າງເປັນປົກກະຕິ. 

12. ປະຕິບັດ ແລະ ໜ້າທີ່ອ່ືນຕາມກົດໝາຍ ແລະ ລະບຽບການ 

ມຳດຕຳ 45. ຄວຳມຮບັຜິດຊອບຂອງຫອ້ງກຳນຖະແຫ ງຂຳ່ວ, ວດັທະນະທ  ຳ 

ແລະທ່ອງທ່ຽວເມ  ອງ, ເທດສະບຳນແລະນະຄອນ 

ຫ້ອງການຖະແຫຼງຂ່າວ, ວັດທະນະທ າ ແລະ ທ່ອງທ່ຽວເມືອງ, 

ເທດສະບານ ແລະ ນະຄອນຮັບຜິດຊອບໃນການຄຸ້ມຄອງວຽກງານວິຈິດສິນ

ໃນຂອບເຂດເມືອງ, ເທດສະບານ ແລະ ນະຄອນຂອງຕົນດ່ັງນ້ີ: 

1. ຈັດຕັ້ງປະຕິບັດແນວທາງນະໂຍບາຍ, ກົດໝາຍ, ແຜນຍຸດທະສາດ 

ຂອງກະຊວງຖະແຫຼງຂ່າວ, ວັດທະນະທ າ ແລະ ທ່ອງທ່ຽວ ໃນການຟື້ນຟູ

ອະນຸລັກ, ປົກປັກຮັກສາ, ພັດທະນາ ແລະເຜີຍແຜ່ວຽກງານວິຈິດສິນ; 

2. ອອກລະບຽບການກ່ຽວກັບວຽກງານວິຈິດສິນ; 

3. ຄົ້ນຄວ້າ, ເຜີຍແຜ່, ແນະນ າ ແລະ ກວດກາ ການປະກອບເຄື່ອງມື, 

ອຸປະກອນໃຫ້ໜ່ວຍງານວິຈິດສິນ; 

4. ອອກຄ າສັ່ງ, ຄ າແນະນ າ ແລະ ແຈ້ງການ ໃຫ້ສິລະປິນ, ບຸກຄົນ, 

ນິຕິບຸກຄົນ, ການຈັດຕັ້ງ ວຽກງານວິຈິດສິນປັບປຸງ, ປ່ຽນແປງ ຫຼື ຢຸດເຊົາ

ການເຄ່ືອນໄຫວວຽກງານທີ່ບ ່ສອດຄ່ອງກັບກົດໝາຍ ແລະ ລະບຽບການ; 

5. ຄົ້ນຄວ້າ, ວາງແຜນ, ຊີ້ນ ານ າພາການສ້າງສັນ, ການວາງສະແດງ 

ແລະ ການແຂ່ງຂັນ ເພ່ືອຮັບໃຊ້ງານສ າຄັນຕ່າງໆ; 

6. ກວດກາການປະຕິບັດນະໂຍບາຍ ແລະ ມາດຕະການຕ ່ສິລະປິນ, 

ບຸກຄົນ, ນິຕິບຸກຄົນ ແລະ ການຈັດຕັ້ງທີ່ກ່ຽວຂ້ອງກັບການເຄື່ອນໄຫວວຽກ

ງານວິຈິດສິນ; 

7. ສະຫຸຼບ, ລາຍງານການເຄື່ອນໄຫວວຽກງານວິຈິດສິນ ໃນແຕ່ລະໄລຍະ 

ໃຫ້ພະແນກຖະແຫຼງຂ່າວ, ວັດທະນະທ າ ແລະ ທ່ອງທ່ຽວແຂວງນະຄອນ 

ຫຼວງ ແລະ ອົງການປົກຄອງເມືອງ, ເທດສະບານ ແລະ ນະຄອນຫຼວງ ຢ່າງ

ເປັນປົກກະຕິ; 

ມຳດຕຳ 46. ສະມຳຄມົວຈິດິສິນລຳວ 

ສະມາຄົມວິຈິດສິນລາວ ແມ່ນການຈັດຕັ້ງສັງຄົມວິຊາຊີບ, ເຄື່ອນໄຫວ

ວຽກງານວິຈິດສິນ ທີ່ມີສິລະປິນສາຂາວິຈິດສິນ ເຊັ່ນ ນັກວິຈິດຕະກອນນັກ

ປະຕິມາກອນ, ນັກນິເທດສິນ, ນັກຖ່າຍຮູບສິນ ຊຶ່ງໄດ້ຮັບອະນຸຍາດ ສ້າງຕັ້ງ

ໂດຍອົງການລັດທີ່ກ່ຽວຂ້ອງ, ມີພາລະບົດບາດ ເປັນໃຈກາງໃນການຕິດຕ ່, 

ພົວພັນ, ປະສານປະສົມທົບວຽກງານສິນ, ສຶກສາອົບຮົມ, ເຕົ້າໂຮມ ຄວາມ

ສາມັກຄີ ແລະ ມີໜ້າທີ ່ປົກປ້ອງສິດ, ຜົນປະໂຫຽດອັນຊອບທ າຂອງ

ສະມາຊິກ ຂອງຕົນ ທັງເຂົ້າຮ່ວມໃນການປະຕິບັດແນວທາງ, ນະໂຍບາຍ, 

ລະບຽບ, ກົດໝາຍ ກ່ຽວກັບວຽກງານວິຈິດສິນ, ຕາມສິດ ແລະ ໜ້າທີ່ຂອງ

ສະມາຄົມທີ່ໄດ້ກ ານົດໄວ້ໃນກົດລະບຽບ ຂອງສະມາຄົມວິຈິດສິນລາວ. 

ໝວດທີ 10 

ນະໂຍບຳຍຕ ່ ຜ ູມ້ຜີນົງຳນ ແລະ ມຳດຕະກຳນຕ ່ ຜ ູລ້ະເມດີ 

ມຳດຕຳ 47. ນະໂຍບຳຍຕ ່ ຜູມ່ຜີນົງຳນ 

ບຸກຄົນ, ນິຕິບຸກຄົນ ແລະ ການຈັດຕັ້ງ ທີ່ມີຜົນງານດີເດັ່ນໃນການ

ປະກອບສ່ວນເຂ້ົາໃນວຽກງານວິຈິດສິນ ຈະໄດ້ຮັບການຍ້ອງຍ ເຊັ່ນ ຫຼຽນໄຊ 

ຫຼຽນກາ, ໃບຍ້ອງຍ , ນາມມະຍົດສິລະປິນ ແລະ ນະໂຍບາຍອື່ນ ຕາມລະ

ບຽບການ. 

ມຳດຕຳ 48. ມຳດຕະກຳນຕ ່ ຜູລ້ະເມດີ 

ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ລະເມີດດ າລັດສະບັບນີ້ ແລະ

ລະບຽບ,ກົດໝາຍອ່ືນທີ່ກ່ຽວຂ້ອງຈະຖືກສຶກສາອົບຮົມກ່າວເຕືອນ, ປັບໃໝ, 

ໂຈະການເຄ່ືອນໄຫວຊ່ົວຄາວ, ຖອນໃບອະນຸຍາດດ າເນີນກິດຈະການ ວຽກ

ງານວິຈິດສິນ, ຖອນບັດນັກວິຊາການເຄ່ືອນໄຫວວຽກງານວິຈິດສິນ ແລະໃຊ້

ແທນຄ່າເສຍຫາຍທາງແພ່ງທີ່ຕົນໄດ້ກ ່ຂຶ້ນ ຫື ຼ ຖືກລົງໂທດອາຍາ ຕາມກ ລະ 

ນີເບົາ ຫືຼ ໜັກ. 

ໝວດທີ 11 

ວນັວຈິດິສນິແຫງ່ຊຳດ,ເຄ ່ ອງໝຳຍແລະຕຳປະທບັ 

ມຳດຕຳ 49. ວນັວຈິດິສິນແຫງ່ຊຳດ 

ລັດຖະບານກ ານົດເອົາ ວັນທີ 11 ພະຈິກ ຂອງທຸກປີ ເປັນວັນວິຈິດສິນ

ແຫ່ງຊາດ ເພື່ອເປັນວັນເຕົ້າໂຮມຜູ້ປະກອບກິດຈະການ ແລະ ສິລະປິນ

ດ າເນີນກິດຈະກ າຮ່ວມກັນເຊັ່ນ ຈັດງານມະຫາກ າດ້ານວິຈິດສິນ, ວາງສະ 

ແດງຜົນງານ ແລະ ຜະລິດຕະພັນສິນ, ຈັດກອງປະຊຸມສ າມະນາ, ແຂ່ງຂັນ

ຜົນງານວິຈິດສິນຊີງລາງວັນຜົນງານດີເດ່ັນປະຈ າປີ ແລະ ກິດຈະກ າອ່ືນ. 

ມຳດຕຳ 50. ເຄ ່ ອງໝຳຍແລະຕຳປະທບັຂອງວຈິດິສນິ 

ວິຈິດສິນມີເຄື່ອງໝາຍ ແລະ ຕາປະທັບສະເພາະຂອງຕົນ ເພື່ອນ າໃຊ້

ເຂ້ົາໃນການເຄ່ືອນໄຫວວຽກງານທາງລັດຖະການ. 

ໝວດທີ 12 

ບດົສດຸທຳ້ຍ 

ມຳດຕຳ 51. ກຳນຈດັຕ ັງ້ປະຕິບດັ 

ມອບໃຫ້ ຂະແໜງການຖະແຫຼງຂ່າວ, ວັດທະນະທ າ ແລະ ທ່ອງທ່ຽວ 

ເປັນເຈົ້າການຈັດຕັ້ງປະຕິບັດ ດ າລັດສະບັບນີ້ຢ່າງເຂັ້ມງວດ ແລະ ມີປະ

ສິດທິຜົນ. 

ບັນດາກະຊວງ, ອົງການ, ອົງການປົກຄອງທ້ອງຖິ່ນຈົ່ງຮັບຮູ້ ແລະ

ປະຕິບັດຕາມດ າລັດສະບັບນ້ີຢ່າງເຂ້ັມງວດ. 

ມຳດຕຳ 52. ຜນົສກັສດິ 

ດ າລັດສະບັບນ້ີ ມີຜົນສັກສິດນັບແຕ່ວັນລົງລາຍເຊັນ ແລະ ພາຍຫຼັງໄດ້

ລົງໃນຈົດໝາຍເຫດທາງລັດຖະການສິບຫ້າວັນ.  

ຂ ້ກ ານົດ, ບົດບັນຍັດໃດທີ ່ຂັດກັບດ າລັດສະບັບນີ ້  ລ້ວນແຕ່ຖືກ

ຍົກເລີກ. 

                       ລດັຖະບານ ແຫງ່ ສປປ ລາວ 

           ນາຍກົລດັຖະມນົຕ ີ


